
P R O C E S V E R B A L

I MBLEDHJES SË KRYESISË SË KUVENDIT, E MBAJTUR MË 15 DHJETOR 2018

Në mbledhje morën pjesë: Kadri Veseli, kryetar i Kuvendit; Xhavit Haliti, Kujtim
Shala, Aida Dërguti dhe Mufera Srbica-Shinik, nënkryetarë të Kuvendit.

Nga grupet parlamentare: Avdullah Hoti, Memli Krasniqi, Dardan Sejdiu, Ahmet Isufi,
Bilall Sherifi dhe Albert Kinolli.

Në mbledhje ishin të pranishëm:

Nga Kabineti i kryetarit të Kuvendit: Blerand Stavileci dhe Valmir Klaiqi.

Nga Administrata e Kuvendit: Ismet Krasniqi, Shefki Shoshaj dhe Musli Krasniqi.

Nga EUSR-ja: Blerta Bejtullahu.



2

Kryetari e hapi mbledhjen dhe i njoftoi të pranishmit me propozimin e rendit të ditës.

Në fillim, kryetari i njoftoi të pranishmit me shqetësimet e deputetit Slobodan Petroviq
për ndalimin e tij nga policia serbe dhe mbajtjen për disa orë duke u marrë në pyetje nga
pjesëtarë të Shërbimit Informativ Serb gjatë kalimit të kufirit Kosovë-Serbi, më 8 dhjetor
2018. Ai propozoi që për këtë çështje Kuvendit i Kosovës ta miratojë një deklaratë
nëpërmjet së cilës dënohet ndalimi i deputetit të Kuvendit të Republikës së Kosovës, z.
Slobodan Petroviq.

Kryesia e mbështeti propozimin e kryetarit të Kuvendit.

Pastaj, kryetari procedoi me pikën e vetme të rendit të ditës

1. Kërkesa e 42 deputetëve për seancë të jashtëzakonshme më 15 dhjetor 2018 për
miratimin e Projekt-rezolutës mbi procesin e dialogut për normalizimin e
marrëdhënieve ndërmjet Republikës së Kosovës dhe Republikës së Serbisë

Lidhur me kërkesën e 42 deputetëve të Kuvendit të Kosovës për seancë të
jashtëzakonshme diskutuan: kryetari i Kuvendit, z. Kadri Veseli; nënkryetarët e
Kuvendit, Kujtim Shala dhe Xhavit Haliti: Bilall Sherifi, kryetar i GP të Nismës
Socialdemokrate; Dardan Sejdiu, kryetar i GP të PSD-së; dhe Memli Krasniqi, kryetar i
GP të PDK-së, diskutimet e të cilëve janë dhënë në transkript.

Kryesia, pas diskutimeve të lartshënuara, vendosi që seanca e jashtëzakonshme e
Kuvendit të mbahet të shtunën, më 15 dhjetor 2018, në orën 14:00, me këtë:

Rend dite

1. Miratimi i Projekt-rezolutës mbi procesin e dialogut për normalizimin e
marrëdhënieve ndërmjet Republikës së Kosovës dhe Republikës së Serbisë

Kryetari e mbylli mbledhjen e Kryesisë së Kuvendit në orën 10:55 minuta.

Kryetari i Kuvendit:

Kadri VESELI

Procesverbalin e hartoi:
Drejtoria për Çështje Plenare dhe Procedurale


